
DENAK BAT EUSKARAREKIN
TOLOSALDEA Eskualdea zeharkatu zuen atzo Korrikak;
ehunka euskaltzalek hartu zuten parte lasterketan

IBILBIDEA AURRERA Etzi, igandea, amaituko da Gasteizen;
eskualdetik festara joateko autobusak jarri dituzte 4-5

Baliarraingo Udalak eraman zuen eskualdeko lehen lekukoa; Alegian ikasle etorkinek eraman zuten lekukoa. Tolosako sarreran jendetzak esan zion Ongi etorri Korrikari. N. URBIZU/ E. EZEIZA

Autokarabanetako 
jabeei zuzenduta

Idatzi honekin kexa bat azaldu
nahi nuke. Autokarabanak dituz-
tenentzat da. Izan ere, harrigarria
eta lotsagarria iruditzen zait beti
Maxi Eroskiko aparkalekuan dau-
den autokarabana pilakin. Modu
fijoan aparkatzen dituzte han be-
raien garajea izango balitz bezala
eta bitartean erosketak egitea ju-
ten dianak hamaika buelta eman
eta azkenen lekurik gabe bueltatu
egin behar gara etxera. Eta hau zei-
nek kontrolatzen du? Hamar bai-
no gehiago zenbatu ditut...

Autokarabana bat edukitzeko
erabakia arduraz hartzeko eska-
tzen dut eta beraientzat egokituta-
ko aparkalekuetan uzteko exiji-
tzen dut. Zer gertatzen da? Hor or-
daindu egin behar dutela, ezta?
Iruran ere baditut lagunak eta han
ere hamar autokarabana inguruk
autoei lekua kentzen diete. 

Honen aurkako neurriak hartu
behar dituenak har ditzala. Autoei
sekulako neurriak jartzen dizkigu-
te eta hauentzat badirudi autoen-
tzako parking hori beraiena dela.
Lierni.
]Eroskizale ohia.«Nik Eroskin
egiten dut asteroko erosketa baina
oso oso mosketatuta nago, aspal-
dian, batetik auto-karabanengatik,
bestetik salgai dauden autoenga-
tik eta azkenik, Tolosan OTA ga-
beko leku bakanetako bat delako:
ezin da aparkatu. hau Ultimatum
bat da Eroski eta Tolosako udala-
rentzat: edo aparkatzeko lekua
egiten dute erosketa egitera doa-
zenentzat edo... ez nauzue gehia-
go ikusiko!
]Tolosar bat. Ez dakit zuzen ari
naizen, baina ez al dute hauek ko-
txeen eskubide berdina hor apar-
katzeko? eta galdera bat da eh....
Pentsatzen dut kotxea dugunok
bezela, zerga guztiak ordainduko
dituztela ezta? Beraz nire iritzia da
eskubide ber bera dutela hor edo
beste edozein tokitan aparkatze-
ko. Orain, Eroskin gertatzen dena
beste arazo bat da. OTA ez dago-
en leku gutxienetariko bat da, eta

nik uste, ez dela autokarabanena
arazoa. Tolosara lanera datorren
jende gehienak bertan uzten du
autoa. (normala den bezela).
Orain arteko beste aukera bat, Be-
late-Anoetako bidea zen, baina
hori ere kendu dute (parking bat
bait dago ondoan!!!!!) Handik edo
hemendik, gure Udal honek dirua
atera nahi du.... zerga guztiak txin-
txo ordaintzearekin ez da nahikoa.
]Eroskizale 2. Tolosarrak arrazoi
izango du: zergak ordaintzen di-
tuenak eskubidea izan dezake ka-
rabana kalean uzteko. Baina: zure
auzoan dozena bat auto-karabana
aparkatuak badaude eta ez badira
inoiz mugitzen... ulertzekoa da au-
zotarren haserrea ere nere ustez.
Eta auzo horretara erosketak egi-
tera joaten direnena ere bai. Ez da
soluzio errezeko arazoa, baina no-
labait arautzeko eskatuko nioke
nik ere udaletxeari. Irtenbidea, se-
guruenera, kalean karabana uzten
duenari zerga gehiago kobratzea
izango da: ez dut uste daukagun
udal taldeari ezer originalagoa
okurrituko zaionik.

Zergatik halako
desberdintasunak
(adibidez) Leitzako
krosean?

Martxoaren 8an Emakumearen
Nazioarteko Eguna gogoratu ge-
nuen, duela hiru aste inguru. Egun
hori berdintasunaren aldeko egu-
na da hein handi batean. Larunba-
teko Leitzeko krosean, ematen
duenez, senior mailako gizonek 10
kilometro egin behar dituzte, eta
emakumeek 5 kilometro. Emaku-
meok badakigu gizonezkoek fisio-
nomiarengatik eta fisikoarengatik
ia beti emakumeak baino indar-
tsuagoak, azkarragoak... nahi du-
zuena direla (hori ez da kontua)
baina ez gara gutxiago. Ez zait ba-
tere gustatu detailea. 

Juniorren mailako neskek eta
emakume senior eta beteranoek
distantzia bera egin behar dute, 5
kilometro, hain zuzen. Ez al da
hori emakume seniorretaz, adibi-
dez parra egitea? Logikoa da dis-

tantzia bera jartzea adin desberdi-
neko emakume guztiei? Zergatik
bereizten dituzte mutilen artean
maila gehiago distantzia desberdi-
nak jarriz eta emakumeen artean
ez? Emakumeek ez dugu hobe-
tzen korrikan juniorretatik gora?

Ez dut esaten 10 kilometroko
proba prestatu behar denik ema-
kumeentzat, baina juxtu erdia jar-
tzea detaile itsusia iruditu zait.
Gaizki pentsatzeko joera hutsa du-
dala esanen dute batzuk, baina
hori baino gehiago dagoela irudi-
tzen zait. 

Besterik gabe, harridura eta no-
labaiteko amorrua sentitu dut
www.herrikrossa.com-en eta Hi-
tzan irakurri dudanean.
Nerea.

Larunbatean
sagardotegira goaz

Larunbat hontan Artubi elkarteak
antolatuta Bedaiotarrak hitzordua
dute sagardotegira joateko. Eguer-
diko ordubatean hartuko dute au-
tobusa Bedaioko plazan eta ordu
laurden beranduago Alegiko kika-
ra aurrean nahiago duenarentzat.

Ordubiak aldera iritsiko dira As-
tigarragako Bereziartua sagardo-
tegira. Bapo bazkaldu, bueltatxo
bat eman eta arratsaldeko 7terdiak
aldera aterako da autobusa buel-
tan Bedaiora etorri nahi duenaren-
tzat.

Dagoeneko 40 lagunek izena
eman dute eta epea amaitu denez,
jada ez dago izena emateko auke-
rarik.

Ondo pasa dezatela, txukun ibili
eta alai bueltatu etxera!
Bedaio
]Koxme. Tolosar kalekume baten
galdera da hau: Bedaiora astebu-
ruan eguerdi edo arratsalde-pasa
joan ezkero, ba al dago tabernarik?
Zuen elkartean zerbait hartu al de-
zake bazkide ez denak? (Ordain-
duta, alegia...) Eskerrikasko.

Ongi etorri Korrika!

Ongi etorri Korrika! Ongi etorri
euskaraz bizi nahi dugunon herri-

ra! Atzo eguerdian iritsi zen korri-
ka Ibarrara eta ezker abertzale-
tik ere ongi etorri beroa eman ge-
nion. 

Ongi etorri esan, adierazi nahi
izan genion euskaraz bizi nahi du-
gunon herria delako geurea ere!

Askotan esan badugu ere, berriz
ere ozen diogu Ibartarrok euska-
raz bizi nahi dugula, Ibarra euskal-
duna delako eta gure eskubidea
delako! Ea behingoagatik gure us-
tezko udal ordezkariek entzuten
gaituzten eta euskaraz ikasten du-
ten. Errazena baita korrikari diru
laguntza eman eta bitartean gazte-
leraz barra-barra aritzea, euskaraz
ikasteko inongo esfortzurik egin
gabe, a ze faltsukeria! Bai, lazgarria
bada ere, hori da Ibarrako udale-
txean gertatzen dena. Bertako
agintariak erdal giroan murgilduta
bizi dira eta hori beraien aukerake-
ta bada ere, gainontzeko herrita-
rroi ere gaztelaniaz bizitzera be-
hartzen gaituzte, udalbatzak, ba-
tzordeak, bilerak… gaztelania
hutsez eginaz.

Horren adibidea da pasa den
martxoaren 27an burutu zen udal-
batza. Esan bezala, gaztelaniaz hi-
tzegin zuten une oro eta gure tal-
deko zinegotzi batek zerbait esan
nahi izan zuenean, euskaraz hasi
bazen ere, azkenean gaztelaniaz
mintzatzen bukatu behar izan
zuen. Zergatik? Zinegotziek uler-
tzen ez ziotelako eta itzultzailea
udalbatza bukatu ostean etorri ze-
lako lanera.. Ez al da errespetu falta
izugarria euskaraz bizi nahi dugu-
nekiko?

Begi bistakoa da egun herrian
dugun udaletxea inposaturikoa
eta erdalduna dela. Izan ere, ha-
maika zinegotzietatik lauk baka-
rrik dakite euskaraz eta lau horiek
ez dagozkien eserlekuetan eser-
tzen dira.

Guk konpromezu eta koheren-
tzia osoz esaten diogu ongi etorri
korrikari! Ongi etorri euskaraz
bizi, lan, ikasi… nahi dugunon he-
rrira! Eta zuek?
Ibarrako Udal hautetsi
independentistak: Maider
Lopetegi eta Edurne Urdanpilleta

ZZurea da hitza

Atal honetan zuen kexak, iradokizunak, eskertzak... argitaratzen ditugu ostiralero. Horiek guri
helarazteko hainbat bide dituzue: Interneten, ‘www.tolosaldekohitza.info’ webguneko ‘Zurea da hitza’
atalean; e-mailez, ‘tolosaldean@tolosaldekohitza.info’ helbidean eta 943 655695 zenbakian.

Gaur, ostirala
Areto futbola
]Usabalgo goiko kantxan, biga-
rren mailan, 20:30etik aurrera,
Laskorain-Gure Txokoa.
]Usabalgo beheko kantxan, ema-
kumezkoen partida, 20:30etik au-
rrera: Laskorain-Gure Txokoa.

Bihar, larunbata
Pilota
]Beotibar pilotalekuan, 16:00etan,
GRAVN torneoa : Gipuzkoa - Na-
barra
Futbola
]Berazubiko futbol zelaian, goren-
goen mailan, 16:30etik aurrera: To-
losa CF-Zumaiako.
]Usabalgo futbol zelaian, infanti-
len ohorezkoa, 09:30ean: Tolosa
CF-Real Sociedad-
]Usabalgo futbol zelaian, kadete
Euskadikoa, 13:00etan: Tolosa CF-
Antiguoko.
]Usabalgo futbol zelaian, Lurral-
dekakoen 2. maila, 15:30ean:
Amaroz-Getaria.
]Usabalgo futbol zelaian, emaku-
mezkoen maila, 17:30ean: Tolosa
CF-Mondragon.
Saskibaloia
]]Usabalgo goiko kantxan, infan-
tilen mailan, 10:30etik aurrera: mu-
tilak, TAKE B-Zubiri Manteo Inter;
eta TAKE C-Zast.
]Usabalgo goiko kantxan, infanti-
len mailan, 12:00etatik aurrera:
mutilak, TAKE Tovar-Zarauz; eta
TAKE B-La Salle Zarauz.
]Usabalgo goiko kantxan, infanti-
len mailan, 16:00etatik aurrera, ju-
nior mailan, TAKE-BKE.
Eskubaloia
]Usabalgo beheko kantxan, infan-
tilen maila, 12:00etan: Tolosa-El-
goibar.

Etzi, igandea
Areto futbola
]Usabalgo goiko kantxan,
12:00etan, Tolargi-Gorka pinturak.
Futbola
]Usabalgo futbol zelaian, alebinen
mailan, 10:00etatik aurrera, Tolo-
sa CF-Oiartzun.
]Usabalgo futbol zelaian, jubenil
ohorezko maila, 11:30etik aurrera,
Tolosa CF-Oiartzun.

Hilak 6, astelehena
Pilota
]Beotibar pilotalekuan, Eskuz ba-
nakako Txapelketa, 16:30etik au-
rrera: Agirre-Laskorain.

KKirol  jarduera

HHilberria

MANOLI SARRATEA
(Manuel Zigandaren alarguna)

Urak dakarrena
urak daroa,

Zuk emandakoa
gurekin gelditzen da.

Semeak, Patxi eta Irene; Josu; 
Lurdes. Biloba, Onintza.

ERRENTERIA-
ORERETA
2009ko 
apirilaren 3aMikel Arrieta



Atzo egin zuten zerbitzu berriaren aurkezpena Tolosaldea Garatzenen.MARTA SAN SEBASTIAN

Eskualdeko enpresen gida birtuala
sortu du Tolosaldea Garatzenek
Ekonomia ›› Tolosaldeko
54 industrigune eta 
560 enpresari buruzko
kokapena eta datuak
ematen ditu, besteak beste.

IÑIGO TERRADILLOS

Eskualdeak badu sare industriala-
ren mapa birtuala. Tolosaldea Ga-
ratzen eskualdeko garapen agen-
tziak prestatu du, eta bere webgu-
nearen bidez (www.tolosaldea-
garatzen.net) industri sektoreko
enpresen gida ikusteko aukera
izango da hemendik aurrera. 

Enpresen datu nagusien ingu-
ruko informazioa aurkitzeaz gain,
era zehatzean bere kokapen geo-
grafikoa ezagutu ahalko da. «Hori-
xe da, hain zuzen ere, gida birtuala
berezi egiten duena», azaldu dute
Tolosaldea Garatzenetik, izan ere,
«gaur egun martxan diren beste
zenbait gidek ez dute aukera hori
ematen».

Datu ugari eskura
Kontsulta tresna honen erabilpe-
na doakoa da, eta modu errazean
era desberdineko bilaketak 
egin ahalko dira. Behin www.tolo-
saldeagaratzen.net webgunean
sartuta, enpresak atalean sartu be-
har da, eta hor, enpresa gida-n. Ho-
rrela egingo dugu bat mapa birtua-
larekin. Batetik, mapan bertan az-
pieskualdea aukeratu dezakegu,
eta horrela gune horretan dauden
industriguneak agertuko zaizkigu.

Horietako bat aukeratzean, plano
bat agertuko zaigu bertan dauden
enpresa guztiekin, eta hauen da-
tuekin. Mapan bilatzeaz gain, bila-
tzailea ere badu gida birtualak. Bi-
latzailean enpresaren izena jar de-
zakegu, edo baita enpresaren
jarduera ere, esaterako, eta izen
edota jarduera horrekin lotutako-
ak agertuko zaizkigu zerrenda ba-
tean. Enpresen kokapena planoe-
tan ikusteaz gain, UTM koordena-
dak ere ematen ditu gidak; «modu
horretan, GPS bidez bertaraino
heltzea errazten da, adibidez».

560 enpresen datuak 
Eskualdeko 54 industrigune des-
berdinetan kokatutako 560 enpre-

sa industrialen berri ematen du
gida birtualak. Orotara, 750 enpre-
sa daude Tolosaldean, beraz,
oraindik %75a dago sarturik, bai-
na, industri sektore osoaren %95a
hartzen du, «industrigune guztiak
kontuan hartuta baitaude, eta sar-
tzeko geratzen direnak gune ho-
rietatik at dauden enpresak dira».
Hauek pixkanaka joango dira sar-
tzen, eta sartuta daudenak etenga-
be eguneratu ahalko dira; «horre-
tarako, enpresek beren datuen in-
guruko aldaketak proposatu
ahalko dituzte, zuzenean eta erre-
minta informatikoaren bitartez,
eta Tolosaldea Garatzenekin ha-
rremanetan jarri ostean egunera-
tuko dira datuok».

Enpresak elkar ezagutzea
2007an egin zuen enpresen gida
Tolosaldea Garatzenek, eta «hor-
tik etorri zen horretatik abiatu eta
era birtualean sortzeko ideia».
Hala, Europako Gizarte Funtsa-
ren diru laguntza jaso du proiek-
tuak, %50ean, hain zuzen ere. 

Enpresei buruzko datuak eta
kokalekuak ezagutzeaz gain, en-
presek dituzten jarduerak ezagu-
taraztea da gida honen helburue-
tako bat, hau da, «euren artean el-
kar ezagutzea». Webgunean sartu
eta mapa birtuala erabiltzen has-
tea da Tolosaldea Garatzenen go-
mendioa, «pixkanaka ohitura har-
tzen hasi, eta Tolosaldean dugun
egoera ezagutzen joateko».

Larrialdiak. ((112)) 
OSASUNA.
Alegialdea.Osasun z.: 943 653212
Anoeta-Alkiza-Hernialde.
Medikua: 943 65 23 39
Asteasu.Medikua: 943 692423
Baliarrain. Medikua: 943 889003 
Berastegi-Elduain. 
Medikua: 943 683361
Bidegoian.Medikua: 943 681134
Ibarraldea. Osasun etxea: 943 672411
Ikaztegieta.Medikua: 943 653329
Irura. Osasun zentroa: 943 690720
Leitza. Osasun z.: 948 510800
Orendain. Medikua: 943 655595
Orexa. Medikua: 943 682228
Tolosa.
Anbulatorioa, larriald:943 461111
San Esteban: 943 006800
Gernikako arbola:943 006900
Amarozko dispen.: 943 672637
Asuncion klinika:943 675799 - 
943 67 53 90 (larrialdiak)
DYA: 943 672536
Gurutze Gorria:943 674888
Villabona.Anbulat.: 943 006970
Zizurkil. Aiztondo zerb: 943 693930
GARRAIOAK.
Renfe:902 24 02 02
Donostiako autobusa:943 361740
Tolosaldea bus: 943 650621
Leitzaran autob.:948 221015
Taxia: 943 670420
Taxia (Leitza): 608 873016
BESTERIK.
Ertzaintza: 943 538820
Tolosa-Udaltzaingoa: 943 675858
Tolargi: 943 650016
Iurramendi egoitza: 943 670325
Tolosa gasa: 943 675320
Alkoholiko anonimoak: 943 248474

TTelefonoak

«Krisia sortu dutenek ordaindu behar dute»
EKONOMIA ]Goierri -Tolosaldeko LABeko delegatuen batzarra egin zuten
herenegun Zaldibian. Bertan, egungo krisi egoerari buruz aritu ziren, eta
baita maiatzaren 21ean burutuko den LAB, ELA, ESK, EHNE, STEE-EILAS
eta HIRU sindikatuek deituriko egun osoko grebari buruz ere. Bestalde,
batzarraren ostean LABeko delegatuek kontzentrazio bat burutu zuten,

FSMk ( Federacion Sindical Mundial) mundu mailan mobilizazio eguna
deitua baitzuen egun horretarako. Nazioarte mailako ekimen honekin
langile eta indar aurrerakoiek bat eginik aldarrikatu nahi izan zuten «kri-
sia sortu dutenak ordaindu behar dutela, eta ez neoliberalismoaren bikti-
ma diren langileek eta herriek». HITZA

Aurreztea xede
duen GAP
programan izena
emateko azken
eguna, etzi
ERREDAKZIOA

Etzi amaituko da GAP programan
izena emateko epea. Nazio Batuen
Erakundeak sustaturik Euskal Au-
tonomia Erkidegoan ari da gara-
tzen GAP programaren 4. edizioa.
Garraioan, ura eta energiaren kon-
tsumoan, erosketetan eta etxeko
hondakinen kudeaketan aholku
praktikoak zabaltzea eta partaide-
en ohiturak aldatzea du helburu
programa honek . 

Iaz Tolosan egin zen bezalaxe,
aurten Tolosaldeko beste 20 herri-
tara zabaldu da deialdia. Emanda-
ko aholkuei esker etxeko gastue-
tan aurreztea irits daiteke eta gai-
nera, parte hartzaileen artean,
bizikletak edo landa-turismo etxe-
etan asteburuak bezalako sariak
zozketatuko dira programaren
amaieran.

Parte hartzeko ez da ahalegin
handirik egin behar, «ekintza xu-
meak baizik». www.udalsarea-
21.net web orrian sartu eta izena
eman daiteke.



ALDARRIA EUSKARAREN
ALDE

Tolosa›› Ehunka euskaltzalek bikain erantzun
zioten ‘Ongi etorri’ leloari eta Tolosaldean
barrena Korrikak eginiko ibilbidea jarraitu zuten. 

ERREDAKZIOA

I kaztegieta, Alegia, Tolosa,
Ibarra, Anoeta, Irura, Villabo-
na, Zizurkil, Aduna... «Zuek

ere euskarararen alde». Ozen en-
tzun zitekeen megafoniatik Korri-
karen arduradunen hitz hauek he-
rri bakoitzari Ongi etorriesateare-
kin batera. Arrazoirik ez zitzaien
falta eta bikainbatekin gainditu zu-
ten Tolosaldeko ehunka euskal-
tzalek Korrikaren ikasgaia atzoko-
an.

Atzerapen txiki batekin heldu
zen euskararen aldeko AEKren
ekimen nazionala eskualdera.
Ikaztegietan egin zioten harrera
eta Adunan agurtu zuten. Tartean
lekukoa eraman zuten eragile, el-
karte, instituzio eta norbanakoe-
kin batera jende askok jarraitu
zuen lasterketa. Hunkigarria izan
zen jendearen erantzuna senti-
tzea, beti ere, megafoniatik nekatu

gabe animatzen zutenen arnas be-
roa lagun. Batzuk buruan zuten
duela bi urte izandako euria, baina
oraingoan eguraldiak ere ez zuen
festa zapuztu.

Hiru ordu inguru behar izan zi-
tuen lasterketak eskualdea zehar-
katzeko. 10:45 aldera sartu zen eta
13:20 aldera Andoainera bidean ja-
rraitu zuen. Beste bi egun geratzen
zaizkio oraindik Korrikari eta etzi,
igandearekin, Gasteizera helduko
da. Bertan euskararen festa handia
izango da, Euskal Herriko txoko
desberdinetatik bilduko baitira
euskaltzaleak, guztiok batera Ongi
etorri esateko, euskaraz bizi nahi
dugunon herrira Ongi etorri.

Gasteizera joateko 
aukera Tolosaldetik
Eskualdetik bertara joan nahi du-
tenentzat ere aukera zabaldu dute.
Hain zuzen ere, Tolosan autobusa

09:30ean Kultur Etxetik abiatuko
da eta Gasteiztik 19:30ean buelta-
tuko litzateke. Atari eta Zubiaurre
tabernetan eta Tolosako Raku ta-
bernan izena eman daiteke, 10
euro ordainduz helduek eta 7 euro
20 urtetik beherakoek.

HITZA ere Korrikaren alde
TOLOSALDEKO ETA LEITZALDEKO

HITZAk ere Euskal Herri euskal-
dun baten aldeko ibilbide honetan
kilometro bat burutu zuen. Ola-
rrain auzoko hasieran Oargi men-
di elkartearen eskutik jaso 
zuten HITZAren ordezkariek leku-
koa eta haiek Raku tabernako or-
dezkari txikiari eman zioten. Eu-
ren atzetik ikastolako ikasle eta ira-
kasle eta herritar askok jarraitu
zuten.

Aurtengo omenduak euskaraz
bizi nahi duten etorkinak izan dira.
Gurean ere omenaldi hau egin
nahi izan zuten eta, besteak beste,
etorkinen elkartekoek lekukoa
eraman zutenean esker oneko hi-
tza entzun ahal izan ziren. Ikasle
etorkinek ere eraman zuten leku-
koa hainbat puntutan.

Irurako bizilagunek gogoz erantzun zioten Korrikari; Udalaren lekukoa Marimi Ugaldek eraman zuen. Villabonan ez ziren gutxiago izan, Udalaren izenean Maialen Abaigar zinegotziak eraman zuen.E.E.

Ibarran ere jende ugarik egin zion ongietorria Korrikari; irudian Bartola; Tolosan beste buelta bat eman eta Anoetara bideratu zen euskararen aldeko lasterketa; irudian, Gazte Asanbladakoak.E. EZEIZA

Ikaztegietatik sartu zen Korrika gure eskualdean; irudian, Eneritz Maiz alkatea lekukoa eramaten; Altzo azpitik Olano txirrindulariak eraman zuen Udalaren lekukoa; Alegian ere udal ordezkariak hartu
zuen lekukoa, Eneko Aritzaren Lagunak elkartekoaren musu eta guzti. HITZAk, berriz, Olarrainen hartu zuen lekukoa Oargikoen eskutik.E. E.

Zizurkilen ere indartsu entzun zen euskararen aldeko aldarria; tabernariek lekukoa hartu zuten. I. G.

Tolosan bi buelta eman zituen Korrikak; lekukoa esku asko ezagutu zituen,
besteak beste, EHNE sindikatuak eta Ereite elkarteak eraman zuten.E. EZEIZA Adunara ere igo zen Korrika eta agur esan zion Tolosaldeari; irudian, ezker abertzalea.E. EZEIZA

‘Lo que ellos ignoran de las mujeres’ obraren une bat.HITZA

‘Lo que ellos ignoran de las
mujeres’ obra Gurea aretoan
Villabona ›› Zizurkil eta
Villabonako Antzerki
Jardunaldien lehen
antzezlana izango da, 
gaur, 22:00etan.

ERREDAKZIOA

Yolanda Garcia Serranok idatzi eta
zuzentzen duen obra taularatuko
du Erre Produzkioak gaur Villabo-
nako Gurea aretoan. Lo que ellos ig-
noran de ellas (Good Sex, Good
Day)antzezlana 22:00etan hasiko
da eta sarrerak 8 euro balioko ditu,
6 euro gazte txartelarekin. Zizurkil
eta Villabonako Antzerki Jardu-
naldien baitan egingo den lehe-

nengo antzezlana izango da. Bes-
teak, hil honen bukaeran izango
dira. 

Yolanda Garcia Serranok hain-
bat gidoi idatzi ditu telebista eta zi-
nemarako eta baita antzezlanak
ere. Gurean gaur ikusiko den obra
New Yorken estreinatu zuen. Zen-
bait egokitzapen egin ondoren,
Erre Produkzioakek estreinatu
zuen Barakaldo Antzokian, orain
hilabete. Susana Soleto, Itziar
Urretabizkaia eta Idoia Merodio
dira antzezleak.

Emakume batek amodioa egi-
ten duen lehenengo aldia eta ho-
rrek bere bi lagun onenetan duen
eragina kontatzen du komedia ho-
rrek. Egun hori berezia delako,

pertsona egokia topatu behar da
harremanetan hasteko. «Hau guz-
tia, pertsonen harreman sexualak
analizatu dituen batek ikusia»,
azaltzen dute. «Emakumea inti-
mitatean nola tratatu behar den
benetan erakusten du».

Material ugari Malira bidaltzeko
VILLABONA ]Malkar aisialdi taldeak Malira bidaltzeko
material bilketa egin du aste honetan. «Oso gustura»
azaldu dira taldekoak, «espero baino gehiago» bildu
baitute. Batez ere eskola materiala eraman diete eta
horretaz gain, arropa, higienearentzako produktuak,
ordenadore pantailak, kanpina, bizikletak eta bete

hainbat gauza. Mali Elkartasuna elkarteari emango
dizkiote jasotako material hori. Mali Elkartasunak
edukiontzi bat bidaltzeo asmoa du Malira eta proiek-
tu horretan laguntzea da Malkar taldearen asmoa.
Lehenengo aldia izan da horrelako ekimen bat antola-
tu dutena eta «oso gustura» daude emaitzarekin. I.G.

Iaz ere egin zuten Kantu Jira Asteasun.NEREA URBIZU

Gaur Leitzan eta bihar
Asteasun Kantu Jira 
ERREDAKZIOA

Hilabeteroko ohiturari jarraituz,
Leitzan Kantu Jira egingo dute
gaur, 19:00etan, Aurrera Elkarte-
an bilduz. Oraingoan hileko lehe-
nengo ostiralean elkartuko dira,
bigarrengoan izan beharrean, hori
Ostiral Santua baita. Kantu Jira
egitasmoaren baitan Aurreran el-
kartzen direnek herritar guztiei
dei egin diete, abestea gustuko
duenarentzat ateak zabalik dituz-
tela aipatuz. 

Bestalde, Usarrabi kantu elkar-
teak antolatuta, bihar Kantu Jira
egingo dute Asteasun. 11:45ean el-

kartuko dira Aitzondo elkartean
eta ondoren herrian zehar kantuz
aritzeko asmoa dute. Kantu Jira
hauek Asteasun 2007. urtean hasi
ziren eta hau laugarren aldia izan-
go da, lehenengo urte horretan bi
antolatu baitzituzten eta iaz beste
bat egin zuten.

Inguruko herrietatik ere biltzen
da jendea: Zizurkil, Aduna, Alkiza,
Donostia, Intxaurrondo... Eskual-
dean egiten den lehenetariko Kan-
tu Jira izan da. Antolatzaileek azal-
du dutenez, edonori irekia dago
eta kantuan aritzeko paper-letrak
banatuko dituzte.

Lakunza, beste hiru
punturen bila etxean
ERREDAKZIOA

Aurreko jardunaldian Lagun
Onak taldeari 8-1 irabazi ondoren,
Villabonako Transportes Lakunza
taldeak beste hiru puntu lortzeko
aukera du etxean. Bihar,
18:00etan, Olaederra kiroldegian
jokatuko du M. Petronor taldearen
aurka. Zazpigarren sailkatua da M.
Petronor eta aurkari zaila izango
da billabonatarrentzat. Hauek
etxean daramaten garaipen sorta-
rekin jarraitu behar dute lehen
postuari ondo eusteko. 

Lagun Onak taldearen aurka ga-
raipen sendoa lortu zuen Lakun-
zak. Zortzi goletatik hiru Sergio

Pascualek sartu zituen. Hala ere,
ez zen erraza izan golak sartzen
hastea, Lagun Onak taldekoak de-
fentsan itxi egin baitziren hasiera-
tik. Lakunzak estrategiazko jokal-
di batean lortu zuen bere lehen
gola, atsedenaldirako 10 minutu
falta zirela.   

Atsedenaldian, Lakunzako en-
trenatzaileak konzentrazioa eta
pazientzia eskatu zuen baloia iza-
terakoan. Horrela, bigarren zatiko
bosgarren minutuan, presio on ba-
ten ondoren billabonatarrek biga-
rren gola sartu zuten. Hortik au-
rrera beste lasaitasun batekin joka-
tu zuen taldeak.

›› FITXA

]Egilea.Yolanda Garcia Serrano.
]Zuzendaria.Yolanda Garcia Se-
rrano.
]Antzezleak.Susana Soleto, Idoia
Merodio eta Itziar Urretabizkaia.
]Diseinu eszenografikoa.Gorka
Minguez.
]Ekoizpena eta banaketa. Erre
Produkzioak.

LANA
]Zerbitzaria. Tolosan zerbitzaria
behar da esperientziarekin. 
Larunbatetarako. 680 10 39 59 /
635 75 25 23.
]Garbiketak. Bigi garbitasunak.
Alfonbrak, etxeak, bulegoak... 
garbitzeko prest. Deitu inongo
konpromisorik gabe. 638 94 46
04 (Irene) edota 695 70 82 71
(Itsaso). 

Iragarki laburrak

Txintxarri abesbatza Zumaian ariko da bihar.TXINTXARRI ABESBATZA

Hodeiertz, Eresargi eta Txintxarri
abesbatzen kontzertuak, bihar
Musika ››Hodeiertz 
eta Eresargi euren
herrietan ariko dira 
eta Txintxarrik Zumaian
eskainiko du kontzertua. 

ERREDAKZIOA

Bihar eskualdeko hiru abesbatzek
emanaldia eskainiko dute: Eresar-
gik Villabonan, Hodeiertzek Tolo-
san eta Txintxarri Abesbatzak Zu-
maiako San Pedro parrokian.

Tolosako Hodeiertz abesbatzak
Ordiziko Oroith abesbatzarekin
batera kontzertu bat eskainiko
dute Santa Klara konbentuan
20:15ean. Honetan Rheinberge-
rren bi abesbatzarentzako meza,
Cantus Misae op. 109, bi abesba-
tzak batera eskainiko dute.

Lehenengo partean abesbatza
bakoitzak hiru obra eskainiko du.
Oroithek Michael McGlynnen
Media Vita, eta Reheibergeren bi
motete Universi y Rorate coeli. Ho-
deiertzek Moritz Hauptmann-en
Salve Regina, Morten Lauridsen-
en La rose completeeta Javi Busto-
ren Udazkena obraren estreinal-
dia. Obra hau Bustok berak oparitu
zion Hodeiertz abesbatzari, bere
25. urteurrenean.

Eresargik kontzertu sakroa
Eresargik Villabonako elizan
19:45ean hasiko du saioa. Hiru
emanaldi finko ditu urtean eta bat
Aste Santukoa da. Honetan musi-
ka sakroa jorratzen dute «baina es-
tilo ezberdinak jorratuz, musika
polita da entzuteko». 

9 abesti prestatu dituzte biharko
kontzerturako: Media Vita, Os jus-
ti, O vos Omnes, Beati Mortui, Ave
Maria (Jaako Mantyjarvi), Pater
Meus, O Sacrum Convivium, Ubi
Caritas eta Bogoroditse Dievo.
Guztiak Juan Mari Iparragirreren
zuzendaritzapean entzun ahal
izango da.

Txintxarri Zumaian ariko da
Zumaian 20:00etan hasita Alegia-
ko Txintxarrirekin batera San Pe-
dro abesbatzak ere abestuko du.
Alegiako Txintxarri abesbatzak
udaberriko emanaldia eskainiko
du. Zumaiarrak izango dira kan-

tuan hasten lehenak. Bost kantu
kantatuko dituzte Amaia Aldalu-
rren zuzendaritzapean. 

Txintxarri abesbatzaren txanda
izango da gero. Zazpi abesti pres-
tatu dituzte Zumaiarako. Signum
abestiarekin hasiko dira. Sarasola-
ren doinu bat ere aukeratu dute;
Ave maria, Sarasolak 2004an be-
rak zuzentzen duen Loinatz abes-
batzari eskainitako obra. Segidan,
euskal doinu klasikoago bat en-
tzun ahal izango da: Aita Donos-
tiak jasotako Bortian Ahüzki. On-
doren, Danny boy kantu irlanda-
rraren doinuak kantatuko dituzte. 

Kontzertuaren amaieran, Javi
Bustok moldatutako euskal kantu
bat eskainiko dute, Lili eder bat. El
dia que me quieras abestia ere in-
terpretatuko dute eta Xabier Min-
go ariko da bakarlari. Euren ema-
naldiarekin bukatzeko, Zer dugun
ikusiabestuko dute. 

Bukaeran hiru abesti eskainiko
dituzte elkarrekin: Hego haizeaeta
Kantuz, hain juxtu. Bi abesbatzek
elkarren artean antolatu dute
emanaldia. Kontzertuaren ostean
kantu girorik ez da faltako afari le-
gean. Maiatzaren 23an Alegiara
etorriko dira zumaiarrak. 

Olaetxea, Olazabal eta
Belloso, 2. mailakoan
PILOTA ]Asegarceko hamar pilota-
ri eta Aspeko beste zortzi ariko
dira Bigarren Mailako Eskuz Bana-
kako Txapelketan. Tartean, Bello-
so ariko da, gaur bertan Zorno-
tzan, Eskuderoren aurka. Asegar-
ceren aldetik honako zerrenda
dugu: Belloso (Bidegoian), Olae-
txea (Lizartza), Argote, Apraiz,
Arretxe II, Ibai Zabala, Iza, Diaz,
Eskudero eta Urrizelki. Aspeko en-
presako ordezkariak hauek dira:
Olazabal (Areso), Arruti, Aritz
Lasa, Beroiz, Galarza VI, Larralde,
Merino, eta Ongay. Finala maia-
tzaren 30ean izango da.

Alkiza ahizpen margolanak
ikusgai, apirila osoan zehar
ALEGIA ]Apirila osoan zehar Ale-
giako jubilatuen tabernan Maribi
Alkiza eta Jaione Alkiza ahizpen
margolan erakusketa izango da.
Aste Santuan ere irekita egongo
da eta aukera izango da paisaiak
eta erretratoak islatzen dituzten
margolanak ikusteko.

Ezker abertzalearen
batzarra, bihar 11:00etan
ANOETA ]Ezker abertzaleak batza-
rra egingo du bihar 11:00etan Ano-
etako udaletxean. Hauteskundeen
ondorengo balorazioa eta aurrera
begirako ildoak izango dira jorra-
tuko dituzten gaiak. Bestalde,
deialdia egiten dute 12:30ean pla-
zan elkartu eta argazkia ateratze-
ko, Ikurrinaren alde eta Ficobatik
Hendaiara egingo den Aberri Egu-
nera joateko deialdia eginez. 

ONA txartela erabiltzen
ikasteko ikastaroa
IRURA ] Irurako KZgunean, ONA
txartela atera dutenentzat edota
atera nahi dutenentzat txartel hau
nola erabiltzen den ikasteko auke-
ra izango da. Baita Interneti buruz-
ko oinarrizko ezagutzak ikasteko
aukera ere. Ikastaro hauen ordute-
gia zehazteko dago, baina «intere-
satuen ordutegiarekin moldatzen
saiatuko gara». Izena emateko
udaletxera joan behar da.

GRAVN Txapelketan
Gipuzkoa vs. Nafarroa
PILOTA ]Bihar Beotibar pilotale-
kuan GRAVN Txapelketako lau-
garren jardunaldia izango da,
16:30ean hasita. Oraingoan Nafa-
rroa izango da aurkaria. Eskuz ari-
ko dira, banaka eta binaka 22 urte
azpikoetan eta berdin nagusien
mailan ere. Orain arte Gipuzkoak
emaitza onak lortu ditu. 

Batzar nagusietako lana
zein den ikusteko autobusa
IRURA ]Gipuzkoako batzar nagu-
sietako lana zein den jendeari eza-
gutarazteko Irurako plazan auto-
bus bat egongo da gaur, bihar eta
astelehenean, 09:00etatik
14:00etara eta 16:00etatik 19:30
era. Bertan bideo emanaldi bat
izango da. Autobus tematikoa in-
formazio eta formazio digitalerako
zentro mugikorra da, Gipuzkoako
hiritarren bizileku eta lantokietara
Batzar Nagusiak hurbiltzeko gai
den zentroa. Eduki multimedia pe-
dagokikoak eta ludikoak eskain-
tzen dira besteak beste. 

L Laburrak

H erenegun, apirilak 1, Axun
Aierbe EHUko irakasle, Le-

tren Fakultateko dekanorde, itzul-
tzaile eta euskalariaren oroitzape-
netan haren ikasle, lankide, adiski-
de eta senideak bildu ginen,
Gasteizko Fakultateko Areto Na-
gusian.

Xabier Paya itzultzaile eta ikasle
ohiaren, Maite Imaz EIZIEko ki-
dearen, Jon Kortazar irakasle eta
ikerketa proiektuko buruaren, Mi-
ren Azkarate Kultura Sailburu, ira-
kasle eta doktore tesiaren zuzen-
dariaren, Axunen koadrilako lagu-
nen, eta Fernando Garcia Murga
dekanoaren hitzek denon aurrera
ekarri zuten, Jimmy Bidaurreta-
ren piano soinuek lagunduta eta
goxatuta, Axunen irudi osoa, ha-
ren bizitzako zertzeladak eta lan-
kurrikuluma ezinbestean harekin

izandako bizipenez zipriztinduta
irten baitziren.

Hala bada, Axun langile nekae-
zina, buru argia, irakasle zorrotz
bezain hurbila, euskaldun fina,
etorri ederrekoa, itzultzaile bikai-
na, hainbat sari irabazitakoa, hor-
txe azaldu zitzaigun, argi, baina
baita adiskide on-ona, eskuzabala,
jostalaria, irribarrea beti ahoan
zuena eta ezetz esaten ez zekiena. 

Entusiasmoa, esan ziren hitz
guztietatik bat azpimarratzekotan
hori azpimarratuko nuke, bihotz
osoa jartzen baitzuen beti ere Axu-
nek egiteko guztietan, itzuli, esko-
lak eman edo Ihauterietan mozo-
rrotu, zertan behar eta hartan.

Letren Fakultateko dekanoak
Mari Carmen Mendizabal Axu-
nen amari Fakultatearen domina
eman zion, denon gogoan utzitako
marka ezabaezinen ordainetan.

Goizegi joan zitzaigun, bai, 40
urte betetzeko zela, baina bizitzea
egokitu zitzaiona ondo bizita, ha-
lere. Ez adiorik, adiskide.

Mendizabal oroituz
›› Kronika
Blanca Urgell
EHUko irakaslea

Hodeiertz Santa Klara konbentuan ariko da, Oroith-ekin batera.HITZA

Eresargik kontzertu sakroa eskainiko du, baina oso abesti desberdinekin.HITZA



Deialdiak
] Irura. Gipuzkoako batzar nagu-
sien lana zein den jendeari ezagu-
tarazteko autobus bat egongo da
herriko enparantza nagusian. Adin
guztientzat egokia, 19:30ean.
]Altzo. Bidaia intimoakdokumen-
tala (Jon Maia) udaletxean,
18:30ean. Korrika 16ri lotutakoa.

Musika
]Tolosa. Laskorain abesbatzak
kontzertua emango du Sakramen-
tinoen elizan 20:00etan.
]Tolosa.  Bad Sound System eta
Niko izango dira ostiralean ariko
diren taldeak, 22:30etik aurrera.
Irungo Bad Sound System taldeak
Bad Sound System disko berria
aurkeztuko du, eta Italiako Niko
taldea Hip-Hop musika eta errit-
moak aurkeztuko ditu.
]Tolosa.  Benito Lertxundi eta
bere taldearen kontzertua Leidor
aretoan 20:30ean.

Antzerkia
]Villabona. Lo que ellos ignoran de
ellasantzezlana Gurea antzokian
22:00etan. 
]Berastegi. Sinergia Sostenible
taldeak eskainitako Energia berriz-
tagarrien aplikazio eta praktikotasu-
naGaztainondon 20:00etan.
] Ikaztegieta. Ongizate pertsona-
lerako gomendioa: autoestimaudal
liburutegian 17:00etan.

›› GUARDIAKO FARMAZIAK
]Tolosa. Olarreaga, J. Korreo ka-
lea, 2. 943 670128.
]Arribe. Garmendia, A. Kale Na-
gusia, 112.
] Irurtzun. Gastearena, M. Amaya
kalea, 112.

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

Ibarrako Uzturpe ikastolan, Jon Arretxe idazlea izan zen ikasleekin.HITZA

Txikitatik hasi behar delako
Literatura ›› Hainbat
ekitaldiz gozatzeko aukera
izan zuten atzokoan
gaztetxoek, Haur
Liburuaren Egunean.

ERREDAKZIOA

Atzo, Haur Liburuaren Nazioarte-
ko Eguna izaki, hainbat ekitaldi
izan ziren eskualdeko herri asko-
tan. Urtero nazioarte mailan buru-
tzen den egun honek haurrengan
irakurzaletasuna bultzatzea iza-
ten du helburu, eta hain zuzen ere,
antolatzen dituzten ekitaldiekin
hori bultzatu nahi da gaztetxoen-
gan.

Leku batzuetan aste osora ere
luzatu dituzte ekitaldiok, izan ere,
Tolosako Samaniego ikastetxean,
esaterako, Literatur Astea ari dira
ospatzen astelehenaz geroztik, eta
gaur arte makina bat irakurketa
saio egin dituzte gurasoek, ikasle-
ek nahiz gonbidatu bereziek. Be-
rezitasun bezala, irakurketa saio
hauek euskaraz ezezik beste hain-
bat hizkuntzatan ere egiten dituz-
te.

Bidegoianen eta Ibarran here-
negun ospatu zuten eguna. Bide-
goianen, atzo Berrobin egin zuten
bezala, ipuinak irakurri zituzten
gazteek euren artean, eta original-
tasuna saritu zuten. Ibarran, be-
rriz,  Jon Arretxe idazlea egon zen
ikasleengan literatura sustatzen.
Unibertsitateko bere ikasleen ga-
raian oinarritutako pasadizoak
kontatu zituen eta Ibarrako Eneko
Fernandez bere laguna ere aipatu
zuen. «Ostegunak liburu arrakas-
tatsua aurretik irakurria zuten
gazteak ederki poltsikoratu zi-
tuen, bertan agertzen diren txule-
ta, lige eta ikasle kontuen berri
emanaz, Uzturpe Ikastolako libu-

rutegian eginiko saioan», azaldu
dute Uzturpetik. 

Tolosan, bestalde, goxoki bat ba-
natu zuten liburutegian maile-
guan liburu bat hartzeagatik. Ma-
rrazkiekin osaturiko erakusketa
ere zabaldu zuten, eta ipuin konta-
keta saioa izan zen Miriam Men-
dozaren eskutik.

Leitzan eta Areson, Ana Mea-
bek izan zuen ipuin kontaketa egi-
teko ardura, eta horretaz gain, aur-
tengo Haur Liburuaren Nazioar-
teko Egunaren kartela ere landu
zuten.

Urte askoan!
Garazi Beloki Tobar (Alegia).
Gaur 6 urte. Amalur, lehengusuak
eta familiaren partetik.

AAgurrak

‹‹ Goiza Arratsaldea Tenperatura Bihar
2009-04-03

Eguraldia

›› 14°›› 5°

GOIZA EURIA
ARRATS. EURIA
BEROENA 12°
HOTZENA 7°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Maider Garaikoetxea.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  

Amezketa, Anoeta, Areso, Baliarrain, Belauntza, Berastegi, Elduain, Gaztelu, 
Hernialde, Ibarra, Ikaztegieta, Irura, Leaburu, Leitza, Tolosa, Villabona, Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile


